3 яшьтән 7 яшькәчә балаларга 
өстәмә түләү

 	Республика матди ярдәм үзәгенең Әлки районы бүлеге җитәкчесе Лилия Дормидонтова:
–Бу пособие уртача айлык керемнәре яшәү минимумыннан азрак булган гаиләләргә биреләчәк. Ягъни, гаиләдә бер кеше башына уртача айлык керем 9450 сумнан (пособие билгеләү өчен мөрәҗәгать иткән елдан алдагы елның икенче кварталында бер кешегә билгеләнгән яшәү минимумы) артмаса, 3 яшьтән 7 яшькәчә һәр балага ай саен 4686 сум түләнәчәк.
–Айлык түләүнең күләме аны билгеләү өчен мөрәҗәгать иткән елдан алдагы елның икенче кварталында балалар өчен яшәү минимумының 50 процентын тәшкил итә. 2019 елның икенче кварталында балага яшәү минимумы 9373 сум иде. Димәк, 2020 елда пособие аның яртысы күләмендә –4686,50 сум түләнәчәк.
Гаризалар быелның 1 июненнән кабул ителә башлый. Гаризаны Бердәм  дәүләт һәм муниципаль хезмәтләр порталы яисә Татарстан Дәүләт һәм муниципаль хезмәтләр порталы аша электрон төстә тапшырырга була.

